
Nalakkersuisut pisussaaffilerneqassasut kingusinnerpaamik UA/2019imi aningaasaateqarfimmik
pilersitsinissamik siunnersuuteqassasut Kalaallit Nunaanni isumagininnikkut ajornartorsi-
utaasunik ilisimatusarnissanut, nalilersuinissanut pinaveersaartitsinissanut misissuinissanullu
atorneqartussamik. Meeqqat inuusuttullu navianartumik inissisimasut - imaluunniit meeqqat inu-
usutullu navianartorsiortinnegarnissaminnut aarlerinartumiittut ilaqutaallu pingaarnerusutigut
aningaasaateqarfiup siunertatut siunertarissavaa. Siusinaarluni iliuutsit, aningaasarsiornertigut
siusinaarluni iliuuseqgarusulersitsisunik ingerlatinnarlunilu iliuuseqarnissat aamma periutsinik
nalimmassaanerit, inunnik isumaginninnermi katsorsaanissamik allanillu neqeroorutit anin-
gaasaateqarfimmi ukkatarinegarnerussapput.

(Alega Hammond, Nunatta Qitornai)

Tillie Martinussen Suleqatigiissitsisuneersoq naalakkersuisut suliakkerumavai aningaasaateqarfi-
liogqullugit, taassumalugooq siunertarissuaa isumaginninnerup silarsuaani ilisimatusarnikkut, na-
lilersuisarnikkut, pinaveersaartitsinikkut misissuisarnikkullu atorneqartassasut.

Nunatsinni kinguaassiuutitigut atornerluisarneq naaggaarluinnarparput, meeqqganik sumingin-
naasarneq naaggaarluinnarparput aammalu isumagarpugut pinaveersaartitsineq annerpaaq siu-
nertaqarluartorlu siunnerfiujuartussaasoq isumagarpugut.

Naalakkersuisunikkut inatsisartogarnermilu qujanarluinnartumik meeqqat inuusuttuaqgqallu pillugit
suliniarnikkut ataasiusumik siunnerfeqarneq assorsuaq kalaaliusugut ajornartorsiummik qaangiini-
arnermi nukissat tamaasa atorsinnaasat atorlutigit siunnerfeqarneq tulluusimaarutigisarparput.
Ajornartorsiutit paqumiginagit aammalu tunuarsimaarfiginagit aaqgissutissagarumalluta ilisima-
tusarfiit, peqqginnissaqarfiit, politiit, pinaveersaartitsisut, kommunit, ilagutariinnik siunnersuisut,
pitsaaliuisut, atuarfiit, meeqgeriviit, ilinniarfiit allarpassuillu suleqatigineqarput aammalu anguniak-
kamut piginnegataasutut misigisimallutik ingerlatsillutik. Suleqatigiinneq piusoq nukitsorsartuas-
saaq, toqgissisimasumik sulisinnaaneq illersugaassaaq, siunertat allanngorteqgattaarlugit sangujor-
aartumillu allanngortitseqattaaannginnissaq pisariagarpoq.

Siunnersuuteqartup siunertaa apeqqusinngilarput ilungersortumilli inuiaqgatigiit sanngiinneru-
sortavut ikiorserumallugit sulinera tapersersornartegaarput, apegquserumavarpulli aningaasaa-
teqgarfiliornikkut ikiorserniakkat ilumut ikiorsernegarnerusinnaanerat aammalu suliat eqaannerusu-
mik ingerlalersinaanerat apeqquserparput.

Nukiit piusut, inuit sullittut, aningaasaliissutit ataavartut aammalu siunnerfik ungasinnerusoq isi-
galugu siusinaartumik iliuseqartarnissamut tunngasut ingerlasut tunuliaqutserluarumavagut pisari-
agartitaasalu sulianut naapertuuttuunissaat qulakkeerinneqataaffigiumallugu nikissat atorumalluti-

git.

Suliffeqarfiit, ingerlatsiviit allallu siunissami siunertarisamut aningaasaateqarfiliorsinnaanerannut
periarfissag ammavoq, maannakkutulli ingerlaneq anigaasat inatsisaat aqqutigalugu siunertanut
tulluarsakkanut atuutsinneqartartut ingerlanissaat kissaatigaarput.

Taamatut tunngavilersuuteqarluta aningaasaateqarfiliornissamut siunnersuut taamatut isikkoqgar-
tillugu itigartipparput.

